
        World of Science                      December,Volume-6, Issue-12 

 

136 

МАГМАТИК ТОҒ ЖИНСЛАРИ   МАВЗУСИНИ РИВОЖЛАНТИРУВЧИ 

ТАЪЛИМ ТЕХНОЛОГИЯЛАРИ  АСОСИДА ЎҚИТИШ 

 

Мамадалиев Адхамжон Тухтамирзаевич 

Наманган муҳандислик-қурилиш  институти доценти 

 

Аннотация: Ушбу мақолада магматик  тоғ жинслари мавзуси мисолида 

ривожлантирувчи таълим технологияларини  амалиётда қўллаш имкониятлари 

ёритилган. Фанга доир таянч сўз ва иборалар ёрдамида ривожлантиручи таълим 

технологиялари ва усулларидан  фойдаланиб, мавзунинг мазмуни ва моҳияти очиб 

берилган. 

Таянч сўзлар: Ривожлантирувчи таълим технологияси, назарий тушунча, 

амалий кўникма, мантиқий, танқидий, таҳлилий, ижодий фикрлашни, таълим 

тизими, педагогик технология, технологик ёндошув,  магматик тоғ жинслари, венн 

диаграммаси,  синквейн,кубик стратегияси 

 

Республикамизда маънавиятни юксалтириш, миллий таълим тарбия тизимини 

такомиллаштириш, унинг миллий заминини мустаҳкамлаш, замон талаблари билан 

уйғунлаштириш асосида жаҳон андозалари даражасига чиқариш мақсадида катта 

аҳамиятга эга бўлган назарий-амалий ишлар амалга оширилмоқда.Шундан келиб 

чиққан ҳолда, ҳозирги пайтда таълим тизимини такомиллаштириш орқали ҳар 

томонлама етук, баркамол, мустақил фикрлашга қодир, иродали, фидоий ва 

ташаббускор кадрларни тайѐрлашга катта эътибор берилмоқда. 

Ривожлантирувчи таълим маълум бир вақтда, талабаларнинг таълимий, 

тарбиявий, маънавий, руҳий ва жисмоний ривожлантириш ҳамда уни тез ўзгарувчан 

дунѐда жамиятга, ҳаѐтга мослашувини таъминловчи таълим назариясидир. Ўз 

келажагини ўйлаган ҳар бир давлат жамият ҳаѐтидаги шахсга тааллуқли барча 

ижтимоий таъсирларни инсоннинг ривожланиши учун, унинг ўзлигини англаши ва 

намоѐн қила олиши учун мақсадли равишда йўналтира олган бўлиши керак. 

Ривожлантирувчи таълим технологиялар қўлланганда, талабалар қизиқишининг 

ортишига, билимларнинг кўникмага айланишига, билим сифат самарадорлигининг 

ошишига сабаб бўлмоқда. 

Ўқитишга ривожлантирувчи таълим технологиялар ва усулларини  деярли барча 

фанларга, шу жумладан, Инженерлик геологияси фанига ҳам қўллаш мумкин. Ушбу 

мақолада Инженерлик геологияси  фанида ўқитиладиган «Магматик  тоғ жинслари» 

мавзуси бўйича ўқув моделлари тузилиб,  аниқлаштирилган мақсадлар «Блум 

таксономияси» асосида ишлаб чиқилган ва мавзу бўйича  «Интрузив ва эффузив  тоғ 

жинслари» ибораси мисолида «Венн диаграммаси», «Кубик стратегияси» ва  

«Синквейн»   интерфаол усулларини қўллаб, ўқитиш жараѐнида  мавзунинг мазмун ва 

моҳияти очиб берилган. Бундан ташқари  шу мавзуни ўқитишда кичик гурухларда 

ишлаш методидан хам фойдаланиш кўрсатиб ўтилган. 

1.«Венн диаграммаси» ѐрдамида 2 та тушунчани ўзига ҳос ва ҳар иккиси учун 

умумий бўлган белгилари ѐки хусусиятлари аниқланади. Қуйида «Интрузив тоғ 

жинслари» ва «Эффузив тоғ жинслари» тушунчалари мисолида Венн диаграммасини 

тузиш кўрсатилган: 

Интрузив тоғ жинслари Умумий томонлари ва 

фарқлари 

Эффузив тоғ жинслари 

Ҳосил бўлиши сабаблари 

1.(«интрузио»-ѐриб кириб 

жойлашиш) яъни магма ер 

юзасига чиқмасдан 

литосфера қатламида совиб 

қотишидан ҳосил бўлади. 

2. Гранит,гранодиорит 

 

 

3.Интрузив тоғ жинсларини 

ѐтиш шакллари 

Батолит, шток, лакколит, 

лополит, дайка, силл 

4.Интрузив тоғ жинсларини 

структураси ва 

текстурасини  - талаба 

тўлдиради 

 

1.Ўта катта босимли, 

температурали ҳар хил 

газсимон моддалар ва 

сув буғларига  

тўйинган хамирсимон 

қотишидан ҳосил 

бўлади. 

2. Нордон жинслар 

SiO2 75-65% 75-65%. 

Дала шпати, кварц, 

слюдалар,сохта муғуз 

3.Катта майдонларни 

эгаллайди. 

4.Талаба яна бу тоғ 

жинсларининг умумий 

ва фарқий 

томонларини  топади. 

Ҳосил бўлиши сабаблари 

1.(юнонча «еффузио» – 

тошиб қуйилган, тошган) 

яъни ер юзасига отилиб 

чиққан магманинг 

қотишидан ҳосил бўлади. 

2. Липорит, кварсли порфир 

 

3. Эффузив тоғ жинсларии  

ѐтиш шакллари 

Қоплама, гумбаз 

4. Эффузив тоғ жинсларини 

структураси ва 

текстурасини  - талаба 

тўлдиради 

Венн диаграммасини тўлдиришда талабанинг янги мавзу тўғрисида қанчалик 

маълумотга эга эканлиги ва ўтилган мавзуни ўзлаштирганлик даражасини ўқитувчи 

томонидан бахолаш учун асос бўлиши мумкин. 

Кубик стратегиясини қўллаш. 

А) «Тарифланг». Интрузив («интрузио»-ѐриб кириб жойлашиш) яъни магма ер 

юзасига чиқмасдан литосфера қатламида совиб қотишидан ҳосил бўлади. Магма ер 

қобиғининг чуқур қисмида, катта босим ва температура остида аста-секин совиб 

кристалланиб қоца, уни ташкил этувчи атом ва молекула тўлиқ кристалланади ва 

тўлиқ кристалли жинслар ҳосил бўлади ва улар интрузив магматик тоғ жинслари 

дейилади. 

Эффузив (юнонча «еффузио» – тошиб қуйилган, тошган) яъни ер юзасига отилиб 

чиққан магманинг қотишидан ҳосил бўлади. Эффузив жинслар магманинг ер юзасига 

отилиб чиқиши ѐки денгиз ва океанлар тубида қуйилиб қотишидан ҳосил бўлади. 

Магма таркибидаги учувчан компонентлар тез йўқолади, босим ва температуранинг  

пастлиги уни тез қотишига олиб келади. Натижада,  жинслар тўла кристалланишга 

улгурмайди. Шу сабабли вулқон лаваларининг бир қисми кристалл, бир қисми аморф 

ҳолда қотади. Ер юзасига чиққан қисми тўла аморф ҳолда қотиб шишасимон тусга 

киради. 

Б) «Таққосланг». Интрузив жинсларнинг структураси тўла 

кристалланган(донадор) бўлади, чунки магма ер пўстининг чуқур қатламларида жуда 

секин қотади. Жинслар минерал зарраларининг катта кичиклигига қараб бўлинади. 

Йирик донали (>5мм), ўрта донали(1-5мм) ва майда донали (<1мм). Майда донали 

жинслар юқори даражали мустаҳкамликка эга бўлади. 

Эффузив жинсларнинг структураси интрузив жинсларнинг структурасидан 

кескин фарқ қилади. Порфирли структура. Бу турдаги структура томирлар орасидаги 

ва эффузив тоғ жинслари учун характерли бўлиб, порфир ва порфиритлар мисол 

бўлади. Ўрта кристалли структурага  базальт кириб, тоғ жинсларининг кристалл 

заррачаларини фақатгина микроскоп орқали кузатиш мумин.Шишасимон ва ғовакли 

структура. Магманинг совуши натижасида минерал заррачалар кристалланишга 

улгура олмай шишасимон текис аморф шаклини олади. Бу гуруҳга вулқон шишаси, 

обсидиан мисол бўлади. 

Интрузив жинсларнинг текстураси кўп ҳолларда массивли(бир хил, зич). 

Магманинг қотишидан кўпгина дарзликлар пайдо бўлади. Натижада интрузив 

жинслар массивлар дарзлар бўйича турли шаклларда алоҳида-алоҳида бўлакларга 

ажралиб кетади. Масалан базалт-устун, гранит-палахса, диабаз-шар шаклда бўлади. 

Интрузив жинсларда дарзликлар алоҳида-алоҳида бўлинишидан ташқари тектоник 

дарзликлар ва бузилишлар, нураш дарзликлари  ва бошқа турдаги дарзликлар бўлади. 

Эффузив жинсларнинг текстураси  массив,ғовакли, шлакли ва бодом кўриниши 

билан ажралиб туради.Еффузив магматик жинслар интрузив жинслар каби 

дарзликлар пайдо бўлишига мойил. Лаванинг қотишидан унда вертикиал ва 

горизонтал ѐриқлар, унинг массаси дарзлар бўйича турли шаклларда алоҳида-алоҳида 

бўлакларга бўлиниб кетади. Алоҳида бўлакларга бўлинган дарзлар жинс 

массивларида мустаҳкамлигини камайтиради ва сув ўтказувчанлигини оширади 

В) «Ассоциация». Ўтаасосли жинсларнинг типик вакиллари бўлиб дунит, 

перидотит ва пироксенит ҳисобланади. Асосли жинслар габбро, лабрадорит, базалт ва 

диабаздан таркиб топган бўлади. Ўрта жинсларнинг типик вакилларига сиенит, 

диорит, трахит, андезит, дала шпатили порфир,  порфирит, нордонларига эса - гранит, 

риолит, кварцли порфир киради. Ўтанордон жинслар фақат пегматитлардан иборат 

бўлади.  Магматик тоғ жинслари умумий таркибининг 99% га яқинини ташкил этувчи 

жинс ҳосил қилувчи минералларга кварц, калийли дала шпатлари, плагиоклазлар, 

лейцит, нефелин, пироксенлар, амфиболлар, слюдалар  ва оливин  киради. 

Г) «Таҳлил» Интрузив ва эффузив тоғ жинслари  ҳосил бўлиши ўзига хос 

хусусиятли бўлиб, бир-биридан  структураси ва текстураси  бўйича   фарқ қилади. 

3. Синквейн – интерфаол усули ахборотларни ѐйиш, ихчамлаш жараѐнида 

муаммога турлича ѐндашув асосида талабаларнинг фикрлаш қобилятини 

ривожлантиришга ѐрдам беради. 

1.   ___                         от (ким, нима); 

2.   ___  ___                  сифат (қандай, қанақа); 

3.   ___  ___  ___            феъл (вазифаси, функцияси); 

4.   ___  ___  ___      ассоциация (тасаввур, хаѐлга нима келди) 

5.  ___                          отнинг синоними(ўхшатмаси). 

 

Масалан: «Гранит» иборасига  синквейн тузамиз: 

1. «Интрузив  тоғ жинси» 

2. Асосан кварц ва дала шпатидан иборат; 

3. Қурилишда асосий хом ашѐ; 

4. Тўлиқ кристалланган; 

5. Гранодиорит 

Хулоса қилиб айтиш мумкинки, талабаларнинг ўқитиш жараѐнида 

ривожлантирувчи таълим технологиялардан  Венн диаграммаси», «Кубик 

стратегияси» ва  «Синквейн»   интерфаол усулларини қўллаш  талабаларни мавзуни 

яхши ўзлаштириш учун асосий омил бўлиб хизмат қилади. 

